
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
వ8 রবীন্দ্র-রচনাবলী
সুদৰ্শন ও সুরঙ্গমার পুনঃপ্রবেশ
সুরঙ্গমা । ভয় নেই, তোমার ভয় নেই। সুদৰ্শন । ভয় আমার নেই—কিন্তু লজ্জা ! লজ্জা যে আগুনের মতো আমার সঙ্গে সঙ্গে এসেছে। আমার মুখ চোখ, আমার সমস্ত হৃদয়টাকে রাঙা করে রেখেছে। •
সুরঙ্গমা। এ দাহ মিটতে সময় লাগবে । সুদৰ্শন । কোনোদিন মিটবে না, কোনোদিন মিটবে না । সুরঙ্গমা । হতাশ হ’য়ে না । তোমার সাধ তো মিটেছে, আগুনের মধ্যেই তো আজ দেখে নিলে । 攀 সুদৰ্শন । আমি কি এমন সর্বনাশের মধ্যে দেখতে চেয়েছিলুম ? কী দেখলুম জানি নে, কিন্তু বুকের মধ্যে এখনও কঁপিছে ।
সুরঙ্গমা । কেমন দেখলে ? সুদৰ্শন । ভয়ানক, সে ভয়ানক । সে আমার স্মরণ করতেও ভয় হয় । কালো, কালো । আমার মনে হল ধূমকেতু যে আকাশে উঠেছে সেই আকাশের মতো কালো—ঝড়ের মেঘের মতে কালো—কুলশূন্য সমুদ্রের মতে কালো । [ প্রস্থান সুরঙ্গমা । যে কালো দেখে আজ তোমার বুক কেঁপে গেছে সেই কালোতেই এক দিন তোমার হৃদয় স্নিগ্ধ হয়ে যাবে । নইলে ভালোবাসা কিসের ?
গান
আমি রূপে তোমায় ভোলাব না,
ভালোবাসায় ভোলাল ! আমি হাত দিয়ে দ্বার খুলব না গো
গান দিয়ে দ্বার খোলাল ।
ভরব না ভূষণভারে, সাজাব না ফুলের হারে,
প্রেমকে আমার মালা করে
গলায় তোমার দোলাব || জানবে না কেউ কোন তুফানে তরঙ্গদল নাচবে প্রাণে, চাদের মতো অলপ টানে
জোয়ারে ঢেউ তোলাব ||

		 এই পাতা শেষ সম্পাদিত হয়েছে ১৬:০৬টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

